Maletgs da carstgauns

Sco il cauvendider giudichein era nus magari sur da carstgauns avon che nus enconuschien veramein els. Sco pign test empruein nus da giudicar las suandontas persunas. Quei san ins far cun il fegl da lavur ni era cun squitschar las fotografias e far ina discussiun.
pensum:

Tgei manegias ti dallas suandontas persunas? Scriva mintgamai entgins cavazzins sper las fotografias.

Pregiudezis

Cun ils suandonts exempels vesas ti tez, sche ti has era pregiudezis e sche quei ei bien ni schliet dad haver pregiudezis. Fagei silsuenter la discussiun en classa schebein igl ei bien dad haver pregiudezis ni sch’ins sa far la differenza denter esser precauts ed haver pregiudezis.
exempels:

1) Ti vas a cumprar en en ina stizun gronda. La stizun ei pleina da glieud, las cassieras vegnan strusch suenter cun la lavur. Ussa eis ti vidlunder da pagar, ti has denton aunc ina damonda pertuccont quei che ti has cumprau. La cassiera s’exculpescha e di ch’ella sappi buca rispunder a quella damonda. Tgei manegias da quella cassiera? Ha ella buc idea da sia lavur? Stuess ella enconuscher mintga product?
2) Ti legias en ina gasetta dad ina giuvnetta che ha maridau in dils pli rehs umens. Quel ei denton circa 30 onns pli vegls ch’ella. Ha ella tgisà maridau igl um mo pervia da ses daners? Ni eis ei veramein pusseivel ch’in giuvna carezi in um ch’ei tons onns pli vegls? Vul ella mo artar inagada ses daners?

3) Ti survegnas in niev conscolar en classa. El deriva dad ina tiara jastra, quei ei il sulet che ti sas aunc dad el. Tgei ein tes emprems patratgs che ti fas sur dad el?
4) Ti vas tras il marcau e vesas ina giuvna rugadura che sesa sper via. Ella tegn in cartun nua ch’ei stat scret ch’ella seigi metta e drovi daners per sia famiglia. Ultra da quei stat ei aunc scret che siu bab seigi fugius e che sia mumma seigi malsauna e sappi buca luvrar e trer vi ses 7 fargliuns. Creis ti quei ch’ei scret sil cartun? Ni supponas ti enzatgei auter?

5) Ti has in cusrin pign da 7 onns. Ti fas ina viseta ad el e termaglias cun el. Ti vas silsuenter cun in skateboard dad ina scarpa giu e tiu cusrin vul medemamein far quei. Ti laias denton buca far el ei, perquei ch’el ei memia giuvens e sa aunc buca far da quei. Ni forsa tuttina?

6) Ti visetas in’autra scola e vesas leu ina giuvna che porta in vel sin tgau. Tgei ei tiu emprem patratg? Sto ella tgisà purtar quei vel ni ei quei si’atgna decisiun? Tgei manegias ti?

Pertgei cumprar in auto?

Has ti buca quitau ch’ei seigi curios che Luisa vul cumprar in auto niev, schegie che sia mumma e sia sora ein sedisgraziadas mortalmein cun auto? Fagei ina discussiun e risguardei ils suandonts puncts:

· Daco vul Luisa gest in auto da sport?

· Havesses vus buca tema dad ir cun auto suenter in tal schabetg?

· Eis ei impurtont per Luisa ch’igl auto seigi segirs?

· Daco ha ei dau igl accident?
· Era enzatgei buca en uorden cun igl auto ed ei quei stau la raschun, daco che la mumma e la sora ein sedisgraziadas?

· Vul Luisa gest pervia da quei in auto niev?

· Ha forsa in auter auto caschunau igl accident?

